
 Қ.Пірімов     аулындағы    
Қ.Күлетов атындағы №92 орта 
мектепте өткен  «Мектебім 
- мейірім  мекені»  атты сал-
танатты   шараға аудан әкімі 
Мұхтар Оразбаев қатысты.

Аудан басшысы ұлағатты 
ұстаздарды, ата-аналарды, 
алғаш мектеп табалдырығын 
аттаған бүлдіршіндер мен 
оқушыларды 1 қыркүйек – білім 
күнімен    құттықтап, жаңа оқу 
жылына  сәттілік  тіледі.

- Білім күні мерекесінің 
әрбір адам өмірінде   алар 
орны ерекше. Әсіресе, мек-
теп табалдырығын тұңғыш 
аттайтын балғындардың 
жүрегінде бұл күн мәңгіге 
сақталады. Бүлдіршіндер үшін 
бұл сәулелі сәт қана емес, 
жарқын болашағына жасайтын 
маңызды   қадам. 

Биыл Сіздердің киелі 
шаңырақтарыңыз Қ.Күлетов 
атындағы №92 орта мек-
теп күрделі жөндеуден өтіп, 
қайта жаңарды. Әйтеке би 
кентінде 250 орындық  мек-
теп құрылысы жүруде. Одан 
бөлек, «Жайлы мектеп» жоба-
сы шеңберінде Әйтеке би кенті    

мен Жанқожа батыр    аулынан 
2 мектеп салынатын болады.
Мұның барлығы мемлекеттің 
білім саласына жасаған шексіз 
қамқорлығының арқасында  
жүзеге асырылып жатыр. 

Бала болашағы үшін 
ұстаздардың   алатын орны 
ерекше. Сондықтан Сіздерді  
жауапты     еңбек ете береді  
деп  сенемін. 

Баршаңызды бүгінгі мере-
кемен тағы да құттықтай оты-
рып, дендеріңізге саулық, 
отбасыларыңызға амандық, 
еңбектеріңізге табыс тілеймін! 
Жаңа оқу жылы құтты болсын, - 
деді  аудан  басшысы.

Салтанатты шарада ауылдық 
ардагерлер кеңесінің төрағасы 
Төлепберген Тілеуқабылұлы 
мен мектептің ата-ана-

лар комитетінің төрайымы 
Айнагүл Жалғасбайқызы   сөз 
сөйлеп, мектеп  табалдырығын 
алғаш аттағалы отырған 
бүлдіршіндерге  лебізін 
білдірді. Сонымен қатар, 
ауыл балаларын назардан 
тыс қалдырмай қолайлы білім   
алуына жағдай жасап   жатқан  
аймақ  басшысына   алғыстарын   
жеткізді. 

Мұнан соң Мұхтар Әуесұлы 
бастаған қадірлі қонақтар 1 
сынып оқушыларына төсбелгі 
тағып, «Алғашқы қоңырау» 
рәсіміне  куә  болды.

Шара       соңында    бүлдіршіндер 
аудан әкімі Мұхтар Оразбаев-
пен естелік суретке түсіп, мек-
теп табалдырығын аттады. 

Айта       кетейік,    мереке күні 
білім ордасының    құрылысын 
аяқтауға белсене атсалысқан 
мердігер мекеме - «Градстрой-
Сервис» ЖШС-ның аймақтық 
директоры мен Қ.Күлетов 
атындағы №92 мектептің  
қызметкерлері аудан әкімінің  
“Алғыс хатымен” марапаттал-
ды. 

Қазалы ауданы әкімдігінің 
баспасөз қызметі

КОнСтитУция Күні 
меРеКеСі АтАЛЫп өтті

Әйтеке  би кентіндегі Р.Бағланова   
атындағы    аудандық мәдениет үйінде 
Қазақстан    Республикасының    Конститу-
циясы күні    мерекесіне   арналған   шара   
өтті.

Мерекелік    шарада  ҚР-ның  көк туы сах-
на төріне көтеріліп,  мемлекеттік   әнұран  
орындалды.

Шараға            жиналғандарды    аудан 
басшысы  Мұхтар    Оразбаев   мерекемен     
құттықтап,  ауданымыздың    әлеуметтік-
экономикалық  дамуына үлес қосып 
жүрген    бірқатар     сала мамандарын   об-
лыс   әкімінің   құттықтауымен және    аудан   
әкімінің    алғыс хатымен марапаттады.  
Сондай-ақ, ардагер  журналист  Тілектес 
Аязбаев   «Қазақстан        Республикасының 
еңбек сіңірген қызметкері» төсбелгісімен  
марапатталды.

Айта кетейік, мереке қарсаңында 
Р.Бағланова атындағы   аудандық мәдениет 
үйі ұжымына темір  тұлпар кілті табыс  
етілді.

Салтанатты шара мәдениет 
үйі өнерпаздарының концерттік 
бағдарламасымен   жалғасын тапты.

Әйтеке би кентіндегі 
Р.Бағланова   атындағы    
аудандық   мәдениет    
үйінде білім күніне 
орай     «Білімнің     
жаққан шырағын»   атты   
мерекелік     шара 
өтті.  Шараға     аудан   
әкімі    Мұхтар   Ораз-
баев    қатысып,    сөз  
сөйлеп,  барша ұстаздар     

қауымын     мерекемен      
құттықтады.

Одан     соң      
С.Сейфуллин атындағы 
№165  мектептің мате-
матика пәнінің     мұғалімі 
Гүлбану Төлебаеваға   
«күміс алқа»     медальін  
табыс  етті.   Сондай-ақ,  
бірқатар    ұстаздарды  об-
лыс    әкімі, ҚР оқу-ағарту 

министрі, об-
лыс   әкімінің 
о р ы н б а с а р ы , 
аудан   әкімінің 
қ ұ т т ы қ т а у ,    
алғыс   хаты-
мен    марапат-
тады. 

А й т а 
к е т е й і к , 
Т ө л е г е н 
К ү н д і л д ә  
Төлегенұлына 
« Қ а з а л ы  
а у д а н ы н ы ң        
құрметті аза-
маты» атағы 

берілді. 
Мерекелік  шара   

мәдениет үйінің    
ө н е р п а з д а р ы н ы ң 
көтеріңкі   көңіл-күй   
сыйлайтын концерттік 
б а ғ д а р л а м а с ы м е н 
жалғасын   тапты.

Ұлпан ІБІРАШ,
«Тұран-Қазалы»

БіЛімніҢ жАҚҚАн ШЫРАҒЫн

17 ҚЫРКүйеК – өКіЛеттіК меРзімі АяҚтАЛҒАн БАСЫҚАРА 
АУЫЛДЫҚ ОКРУгі әКімініҢ САйЛАУЫ

Басықара ауылдық округі әкіміне кандидат 
Смет Айнұр Амантайқызының сайлауалды

 БАҒДАРЛАмАСЫнАн

Басықара ауылдық округі әкіміне кандидат 
Смет Айнұр Амантайқызының

 өміРБАянЫ
ҚР Президенті Қ.К.Тоқаевтың 

елді дамыту жөніндегі 
ұстанымдарын басшылыққа 
алып, Басықара ауылдық 
округінің көркеюіне жұмыс 
істейтін боламын.

1. Басықара аулындағы 
электр жүйесінің  тиісті деңгейде 
жұмыс істеуін қамтамасыз 
етемін. Ол үшін электр торабы 
мекемесімен бірлесе келісімге 
келіп, жүйелі  жұмыс істейтін бо-
ламын;

2. Басықара ауылдық 
округіне қарасты жайылымдық 
жерлерді ретке келтіріп, 
жетпейтін    жерлерді мемлекеттің 
қорынан алуды қамтамасыз  
етемін;

3. Аудан орталығынан 
жолаушылар тасымалын    
қамтамасыз ететін маршруттық 
таксилердің жұмысын 
бірқалыпты  жүйеге  келтіремін;

4. Басықара аулының 
көшелерін кезекке қойып ас-
фальттауды  жүзеге асырамын;

5. Ауылдың көшелерінің  
түнгі жарықшамдармен 
қамтылуын қадағалаймын. Ол 
үшін бюджеттен тиісті   қаржы 
бөлінуіне ықпал етемін;

6. Ауылдың көркеюі мен 
көгалдануына күшімді сала-

мын. Ауылдан «Жасыл же-
лек» аумағын ашып, іске асуын 
бақылайтын боламын;

7. Кәсіпкерлікті    дамыту  үшін 
ауыл тұрғындарын «Ауыл ама-
наты» жобасына қатыстырып, 
2,5 проценттік жеңілдетілген не-
сие алуына жәрдемдесемін. Ол 
үшін ауылда ауылшаруашылық 
кооперативтердің  ашылуына ат-
салысамын;

8. Мал суарылымын 
қамтамасыз ету мақсатында 
ауылдың шетінен бұлақ 
қаздырып, балық питомнигін 
ашуға күш саламын;

9. Жұмыссыздықты азайту 
мақсатында жастарды әр түрлі 
кәсіп түрлеріне оқытып, кәсіп 
ашуына жәрдемдесемін. Ол 
үшін мемлекеттік және үкіметтік 
бағдарламаларда көрсетілген 
жеңілдетілген несие алуына 
көмектесемін;

10. Ауылдағы ауыз судың, 
электр  энергиясының, аяқ судың 
уақытылы берілуін күнделікті 
қадағалайтын  боламын;

Құрметті Басықара аулының 
тұрғындары!

Алдағы Басықара ауылдық 
округі әкімінің сайлауында 
маған дауыс беруге сіздерді 
шақырамын!

Мен,    Смет  Айнұр Амантайқызы 
1985 жылы 27 қазанда Қызылорда 
облысы, Қазалы ауданы, «Бозкөл» 
аулында дүниеге келдім. Ұлтым – 
қазақ. Қазақстан Республикасының 
азаматшасымын. 1992 жылы Қазалы 
ауданы, «Бозкөл»     аулындағы 
Қарасақал Ерімбет атындағы   №96  
мектепке барып, 2003 жылы 11 
сыныпты бітіріп, сол жылы Ақтөбе 
қаласындағы Батыс Қазақстан 
гуманитарлық заң колледжіне 
оқуға  түсіп, 2005 жылы «құқықтану» 

мамандығын   алып шықтым. 2005 
жылы   колледжді бітіргеннен 
кейін Ақтөбе қаласындағы Қазақ 
гуманитарлық заң университетіне 
түсіп, 2008 жылы «заңтану» 
мамандығын алып шықтым. 2018 
жылы Қызылорда қаласындағы 
«Болашақ» университетіне оқуға 
түсіп, 2020 жылы Педагогика және 
психология мамандығы бойын-
ша бітіріп шықтым. 05.02.2007 
жылы «Қызылқұм ауылдық округі 
әкімі аппараты» мемлекеттік 
мекемесіне маман юристконсуль-
таты болып жұмысқа орналастым. 
2008 жылы «Қызылқұм ауылдық 
округі әкімі аппараты» мемлекеттік     
мекемесінің жетекші маманы бо-
лып жұмыс атқардым. 2010 жылы 
семья жағдайыма байланысты 
жұмыстан шықтым. 2013 жылдың 22 
шілдесінен бастап Қазалы аудандық 
ішкі саясат бөлімінің жетекші мама-
ны қызметін атқарып, 2016 жылдың 
маусым айынан бастап, «Бозкөл 
ауылдық округі әкімі аппараты» 
КММ-нің бас маманы болып қызмет  
атқарып  келемін. 

Қазалы     ауданы, «Бозкөл» аулы, 
Қ.Өтепбергенов көшесі, №34 үйдің 
тұрғынымын. Отбасылық жағдайым 
– тұрмыстамын. 2017 жылы Жаңыл 
Жақсыкелді Рабаұлымен некеге 
тұрғанмын, үш қызымыз  бар.

Мен, Бекмамбе-
тов Муратбек Токтаму-
ратович 1968 жылы 25 
қарашада  Қызылорда 
облысы, Қазалы ауданы,  
Жаңақазалы қыстағында  
дүниеге келдім. 1976 жылы   
теміржолға қарасты сегіз 
жылдық №18 мектептің 
табалдырығын    аттап,  
1986  жылы  №17  қазақ   
орта  мектебін  бітірдім.      

1989-1991 жылда-
ры Шымкент кооператив 
техникумының Қызылорда   
филиалында   «Бухгалтерлік  
есеп   шаруашылығы»  
факультетіне оқуға 
түсіп,«Есепші» мамандығы 
бойынша бітіріп, 

2006-2009 жылда-

ры Қызылорда 
қ а л а с ы н д а ғ ы 
« Б о л а ш а қ » 
университетін «Эко-
номика» мамандығы  
бойынша  бітіріп  
шықтым.        

Еңбек жолым-
ды 1986-1989 жыл-
дары аудандық 
т ұ т ы н у ш ы л а р 
одағына қарасты 
«Энгельс» атындағы 
ж ұ м ы с ш ы л а р 
к о о п е р а т и в і н д е 
жұмысшы болып ба-
стадым. 1991-1992 
жылдары қоғамдық 
тамақтану мекемесіне 
есепші болып 

қабылдандым. 1992-
1996 жылдары аудандық 
тұтынушылар одағының 
автодүкендер мекемесіне 
директордың орынбаса-
ры болып тағайындалып, 
осы мекемеде дайындау-
шы, тауар танушы болып 
жұмыс істедім. 1996-1999 
жылдары «Нан зауытының» 
өндіріс меңгерушісі болып 
қызмет атқардым. 1999-
2002 жылдары аудандық 
алым жинау орталығында 
есепші, маман, бас мама-
ны қызметтерін атқардым. 
2002-2005 жылдары 
Байқоңыр қаласында 
"Асхат" жеке кәсіпкер 
"Ашықбаев А" мекемесінде 

директордың орынбаса-
ры қызметін атқардым. 
2005 жылы наурыз айын-
да Байқоңыр қаласындағы 
«Дом торговли» унитарлық 
мемлекеттік мекемесінде 
сауда-саттық бөлімінің 
басшысы болып жұмыс 
атқардым. 2005 жылдың 
шілде айынан 2006 жылға 
дейін Қазалыда «Аль-Асад» 
фирмасында директордың 
орынбасары болып қызмет 
атқардым. 2006-2013 жыл-
дары «Бір жолғы талон-
дар негізінде» салық жи-
нау жөніндегі мемлекеттік 
мекемесінің Қазалы 
филиалында жетекші 
маман, аға инспектор, 
директордың орынба-
сары, директоры болып 
қызмет атқардым. 2013-
2019 жылдары «Қазалы 
аудандық жұмыспен қамту 
орталығы» коммуналдық 
мемлекеттік мекемесінің 
директоры болып қызмет 
атқардым. 2019 жылдың  
қарашасынан бастап 
арнайы тексерістің 
қортындысын алғанға 
дейін Басықара ауылдық 
округі әкімінің міндетін 
уақытша атқарушы бо-
лып қызмет еттім. 2020 
жылдың 17 наурызынан 
бастап Басықара ауылдық   
округі әкімі болып қызмет 
етудемін.

Құрметті сайлаушылар!
Мені әкімдікке ұсынып 

отырған «AMANAT» партиясының 
алға қойған мақсаттарының бірі 
- халықтың өмір сүру сапасын 
арттыру болып табылады. Менің 
сайлауалды бағдарламамда 
көрсетілген негізгі мақсатым да – 
сайлаушылардың сенімін ақтап, 
ауылдың көркеюі мен дамуына 
үлес қосу, халықтың әл-ауқатын 
арттыруға атсалысу. Сайла-
ушылар сенімінен шығу үшін 
Басықара ауылдық округі әкіміне  
кандидат ретінде өз сайлауалды 
бағдарламамды ұсынамын:

- Мемлекеттік және Үкіметтік 
бағдарламалардың орындалуын 
бақылауда ұстаймын;

- Басықара аулында спорт 
кешенін салу;

- Басықара аулының ішкі 
көшелерін асфальттау;

-Ауылдан бұлақ қаздыру;
- Ауылішілік электр желілері 

мен қосалқы стансаларын 
аудандық электр торабының ба-
лансына беру.

-Партияның «Ұлттық мұра», 
«Ардагерлерді ардақтайық», 
«Бақытты отбасы», «Халыққа 
көмек», «Кедергісіз келешек» 
тағы басқа жобаларын жүзеге 
асыруға;

-Округке қарасты көшелерді 
көркейту, көгалдандыру, 
санитарлық тазалығын 
жақсарту, қоршаған ортаны 
экологиялық сауықтыру шарала-
рын жүзеге асыру бағытындағы 

іс-шараларға белсенділікпен 
қатысып, осы салаға қажетті 
қаржыны бөлгізуге;

-Ауыл тұрғындары 
арасындағы өзекті мәселе 
- жұмыссыздықтың санын 
азайтуға. Бұл ретте:

-«Ауыл аманаты» жобасы ая-
сында ауыл тұрғындарына 2,5 
пайыздық несиені алуға қол 
жеткізуіне мүмкіндік жасауға;

- Шағын және орта 
кәсіпкерлікті дамытуға, 
көпбалалы отбасылар мен 
жастарға арналған грант-
тар, несиелерді алып беру-
ге сүйемелдеу жұмыстарын 
жүргізуге;

-«Таза ауыл» мәдениетін 
қалыптастыру үшін көркейту, 
көгалдандыру жұмыстарын әрі 
қарай жандандыруға;

- «Ауыл аманаты» жобасы 
аясында ауыл тұрғындарының 
табысын, біліктілігін арттыру үшін 
барлық нәтижелі жұмыстарды 
жүргізуге атсалысамын.

Жоғарыда айтылған 
бағдарлама менің азаматтық 
істерімнің бастамасы ғана. 

Құрметті сайлаушылар!
Сіздер мені қолдап дауыс бе-

рер болсаңыздар, мен де ауыл 
халқының сенімінен шығатыныма 
нықпын. Сөздің емес, нақты 
істердің ұйымдастырушысымын. 
Өз уәдемді ешқашан ұмытқан 
емеспін.          Аулымыз-
ды көркейтуге бірлесіп 
атсалысайық.

Басықара ауылдық округі әкіміне кандидат 
Бекмамбетов муратбек токтамуратовиятың сайлауалды

 БАҒДАРЛАмАСЫнАн

Басықара ауылдық округі әкіміне кандидат 
Бекмамбетов  муратбек  токтамуратовичтың

 өміРБАянЫ

17 ҚЫРКүйеК – өКіЛеттіК меРзімі АяҚтАЛҒАн БАСЫҚАРА 
АУЫЛДЫҚ ОКРУгі әКімініҢ САйЛАУЫ

Басықара ауылдық округі әкіміне кандидат 
ниеталиев жасулан Конысбаевичтың

 өміРБАянЫ

Басықара ауылдық округі әкіміне кандидат 
ниеталиев жасулан Конысбаевичтың сайлауалды

 БАҒДАРЛАмАСЫнАн

Мен, Ниеталиев Жасу-
лан Конысбаевич 1986 жылы 
22 қарашада Қазалы ауда-
нын, «Арықбалық» ауылдық 
кеңесінде дүниеге келдім. 
Ұлтым қазақ. Қазақстан 
Республикасының азама-
тымын. 1993 жылы №134 
орта мектепке 1-сыныпқа     
қабылданып, 1999 жылы 
Жанқожа батыр аулына 
отбасымның қоныс аудару-
ына байланысты №94 орта 
мектепке ауыстым, оны 2004 
жылы тәмамдадым. 2005-
2007 жылдары  Алматы 
қаласындағы №0111 әскери 

бөлімі мемлекеттік күзет 
қызметінде әскери бо-
рышымды өтедім. Білімім 
жоғары. 2013 жылы 
Қызылорда қаласындағы 
Қорқыт ата         атындағы 
Қызылорда мемлекеттік 
университетін қаржы 
мамандығы бойын-
ша бітірдім. 2018 жылы 
Шымкент    қаласындағы 
аймақтық әлеуметтік-
и н н о в а ц и я л ы қ 
университетін дене 
шынықтыру және спорт 

мамандығы бойынша  бітіріп  
шықтым.

2022 жылдың сәуір айынан 
бастап «Арықбалық ауылдық 
округі әкімінің аппараты» 
коммуналдық мемлекеттік 
мекемесінің бас маманы    бо-
лып   қызмет етіп келемін. 
Қазалы ауданы, Жанқожа ба-
тыр аулы,     Достық  көшесі, 
№10 үйдің тұрғынымын. 
Отбасылық жағдайым 
үйленгенмін. 2014 жылы    Ах-
метова Молдир Жанабаевна-
мен некеге тұрғанмын. 1 ұл, 2 
қызым бар.

Қазақстан Республикасының 
Президенті Қасым-Жомарт 
Кемелұлы Тоқаевтың саяса-
тын жүзеге асыру мақсатында 
ауылдық округтің әкіміне өз кан-
дидатурамды ұсынып отырмын.

1.Ауылдық округ 
тұрғындарының әлеуметтік 
жағдайын жақсартуға байланысты 
жұмыстарды атқарамын.

2.4 жыл ішінде Басықара 
аулының көшелерін түнгі 
жарықпен қамтамасыз  етуге 
жұмыс істеймін;

Әр    жылы көшелерді кезектілікке 
қойып, түнгі жарық жүргізетін 
боламыз. Ол үшін жергілікті 
қоғамдастықпен бірлесіп   жұмыс 
істейтін    боламын;

3.Ауылдағы көшелердің 
барлығын,    4 жыл ішінде 
жөндеуден өткізетін боламыз. 
Көшелердің асфальттануын 
әр жылға бөліп, қаржылануын 
бақылайтын  боламын;

4. Басықара ауылдық округі 
тұрғындарын толғандырып 
жүрген мәселе –мал жайылымы. 
Жайылымдық жерлерге түгендеу 
жұмыстарын жүргізіп, малдың 
еркін  жайылуына жағдай жасай-
тын   боламын;

5. Әйтеке би – Басықара 
бағытындағы маршруттық 

таксилердің (газель) тұрғындарға 
уақытылы       қызмет жасауын 
үнемі бақылауда  ұстайтын  бола-
мын;

6. ауылды     көркейту 
мақсатында әр көшеге тал егіп, 
күтімге алуды бақылайтын  бола-
мын;

7. Ауылдың әр көшесіне аяқ 
судың   баруын       бақылайтын бо-
ламын. Ол үшін  әр көшенің аяқ су 
арықтарын   жөндеп, тазалануына 
ықпал  етемін;

8.Басықара аулындағы 
А.Тыныбаев  атындағы су 
торабының (плотина) бір қалыпты 
жұмыс істеуін қадағалап, жөндеу 
жұмыстарын жүргізуге ықпал 
етемін;

9. Ауылдағы  кәсіпкерлікті да-
мыту мақсатында Үкіметтен 
берілетін жеңілдетілген несие 
алуларына   жәрдемдесемін;

10.Ауылда  спорт кешенін 
салуға  күшімді  саламын;

11.Жастар арасындағы 
жұмыссыздықты азайту үшін 
мемлекеттік бағдарламаларды  
негізге алып, қоғамдық және жа-
стар практикасы жұмыстарына 
тартып, 35 жасқа дейін кәсіппен   
айналысатындарға мемлекеттен 
берілетін  жеңілдетілген несие 
алуларына    жәрдемдесемін;

Семей пОЛигОнЫнЫҢ жАБЫЛҒАнЫнА – 32 жЫЛ

Семей полигонының 
жабылғанына 32 жыл толуы-
на орай Әйтеке би кентіндегі  
Жеңіс саябағындағы 
«Тағзым» алаңында  
ардагерлерді еске алу    ша-
расы   өтті. 

Шарада     аудан    әкімінің 
орынбасары Дәурен 
Тілеумбетов сөз сөйлеп, бұл 
күннің адамзат тарихындағы 
маңызына тоқталды. 
Сондай-ақ,   күллі    адам-
зат баласына зор қауіп 

төндірген полигон зардапта-
рын болдырмау бағытындағы 
қажырлы еңбек еткен арда-
герлер   қауымына шынайы   
алғысын   білдірді.

Жиында ядролық қару 
сияқты алапат    күштің зар-
дабын көріп     дүниеден 
өткен арда азаматтардың 
рухына құран бағышталып, 
ескерткішке гүл шоқтары   
қойылды. 

Сонымен қатар жиынға 
қатысушылар ядролық жа-

рылыс салдарын жоюға 
қатысқан ардагерлерді бір 
сәт үнсіздікпен еске алды.

Айта   кетейік,     осыдан      
32 жыл бұрын, яғни 1991 
жылы 29 тамызда   Қазақстан 
Президентінің Жарлығымен 
бүкіл әлемге белгілі Се-
мей ядролық сынақ полиго-
ны жабылды. Бұл адамзат 
тарихындағы    аса маңызды 
тарихи       оқиға ретінде 
қабылданды. 2009 жылы 30 
қазанда еліміз      Біріккен 

Ұлттар Ұйымы Бас Ас-
самблеясына   29 тамыз-
ды ядролық қарудан бас 
тартудың     Халықаралық 
күні деп жариялауды 
ұсынды. Ұсыныс қолдау та-
уып, содан бері бұл күн – 
Ядролық   сынақтарға қарсы 
іс-қимылдың халықаралық     
күні ретінде   аталып   өтіліп  
келеді.

Қазалы ауданы 
әкімдігінің баспасөз 

қызметі

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

БАС РЕДАКТОР
Раушанбек СЕЙТЕНОВ

итеШ ҚОСЫмұЛЫ АРДАгеР ұСтАз еДі

Итеш Қасымұлы   ұзақ жылдар бойы 
білім саласында  адал еңбек етіп, сана-
лы ұрпақ өсірген асыл  азаматтардың 
бірі. Жастарға тәрбиеші бола білген, 
ел байлығын, халық дәулетін     арттыру 
жолында   аянбай еңбек еткен  алаштың   
ардақты    азаматы.

Итеш Қасымұлы 1937 жылы Қазалы       
ауданындағы  Мұратбаев ауылдық  
кеңесіне қарасты «Дихан» колхозын-
да   дүниеге  келген.   Ауылдық жердегі 
жеті жылдық мектепті  бітіргеннен 
кейін,  Қазалы   қаласындағы №17 
қазақ орта мектебінде оқыды.   Мек-
тепте   оқып  жүргенде   іс-шараларды  
ұйымдастырып  қабілетін танытқан. 
Мектепті бітіргеннен кейін  аудандық  
комсомол   комитетінде   нұсқаушылық  
қызмет  атқарған.

1961-1964 жылдары партия 
мектебінде   оқып,   бітіріп   келген 
соң  аудандық    партия  комитетінің 
ұйымдастыру бөлімінде нұсқаушы, 
Ғани Мұратбаев  атындағы ұжымшарда 
партия ұйымының хатшысы болған. 
1966-1967 жылдары аудандық   ком-
сомол   комитетінде нұсқаушы, сектор 
меңгерушісі қызметтерін атқарған.   
1972    жылы   Қызылорда қаласындағы 
Н.В.Гоголь атындағы педагогикалық 
институтына түсіп, химия-биология  
факультетін  бітіріп, жоғары білімді 
мұғалім  мамандығын алған.  

Мұғалімдік қызметті атқарғанда  
алдыңғы қатарлы ағалары мен 

апаларының    тәжірибесін 
үйреніп,   оқушылармен, 
ұстаздарымен жақсы қарым-
қатынаста болды. Кейін 
мектептің  оқу  ісінің    меңгерушісі,  
№94 орта  мектептің   директо-
ры,  1975-1983  жылдары  №90 
орта  мектебінің   директоры  
қызметтерін   атқарған. 

Әкесі Сейітұлы Қосым 
Ғани Мұратбаев аулындағы 
«Дихан»  колхозын 
ұйымдастырушылардың  бірі, 
үлгілі колхозшы, елге сыйлы,  
қадірлі ақсақал болған.   Осын-
дай отбасынан тәлім-тәрбие 
алып өскен  Итеш ағамыз  са-
бырлы да салмақты  ақсақал 
болды. Мектептерді басқарған 
уақыттарда да  білім   беру  са-
ласында жетістіктерге       же-
тумен    қатар,   әр істі    ой   
елегінен   өткізіп, жұмысты 
жоспарлап атқару  жағынан   
қатарлас   жүрген   әріптестері   
алдында   абыройы,  беделі   
жоғары  болған. 

Ағынан жарылып, мейірім 
шуағын төгіп, құшағын айқара 

ашып, айналасын ұйыстырып жүретін       
Итеш Қосымұлы жолым да жасым да 
үлкен,  жұрттың өзі иілсін  демей   үлкен  
басын  кіші етіп   жасымыз  кіші  болса  
да  өзі бірінші  болып  амандасып  қал 
жағдайымызды  сұрап  тұратын.

1983 жылдан бастап зейнеткерлікке 
шыққанша аудандық оқу  бөлімінде 
методист, инспектор қызметтерін 
атқарды.

Иекең ағамыздың еңбегі бағаланып, 
аудандық білім бөлімінің  грамота-
ларымен марапатталып, ауылдық, 
аудандық советтің    депутаты,      
аудандық партия комитетінің    пленум  
мүшесі болып  бірнеше  рет сайланған. 
Білім   бөлімінде   инспектор   бо-
лып       жүргенде   мектепті     тек-
серуге      барғанда   химия-биоло-
гия   пәні     сабақтарына қатысып,  пән 
мұғалімдерінің кемшілігін  өздеріне 
түсіндіріп,  ағалық   ақылын    айтқанын   
талай   көргенбіз. 

Иекең,    достарына    адал болды.    
Өмірде ер жігітке таптырмайтын үш 
нәрсе бар. Бірінші-дос табу, екінші-
жар табу, үшінші-өмірден өз орнын 
табу.  Осының  бәріне ие  болған   адам 
бақытты адам болып   есептеледі.  
Иекең үлкенге  кіші,  кішіге  аға  бола 
білді. Осылайша  тұғыры биікте,  отба-
сында     биікке шығарды. 

Иекеңнің  алаңсыз жұмыс істеуіне 
барлық жағдай жасаған өмірлік серігі, 

адал  жары,  Анаркүл болды.  Отбасының 
бүкіл  ауыртпалығын  өз міндетіне    
алған   ол,  Иекеңнің      алаңсыз   білім 
алуына  жағдай   жасады.   Теміржолдың 
ауыр жұмысына жегілді.   Одан кейін 
аудандық дизенфекция мекемесінде 
жұмысын жалғастырып  зейнеткерлікке 
шыққан. 

Итеш ағамыз өмірлік жары Анаркүл  
екеуі 50 жыл өмірдің ауыртпалығымен,  
қызығын бірге көріп,  дүниеге сегіз       
ұрпақты әкеліп,  тәрбиелеп-өсіріп, 
оқытып,  олардың  отбасын құруда 
басы-қасында  болып,  немере-шөбере  
сүйген абзал жандар.  Ұл-қыздары: 
Жомарт, Айнаш, Лаура-Ақылбай, 
Ғани-Мәдина, Жанат,  Мақсұт,  Халия-
Ықылас,   Әзиза, Бану-Амантай 
және шаңырақта   отырған Серік пен    
Гүлденнің     ұл-қыздары,  өсіп-өніп,  
бәйтеректей  жапырағы жайқалып әке 
айтқан өсиетін тұмар қылып ұстап 
келеді. 

Иекең  Алла  алдында  сөзінен де, 
ісінен де жаңылмаған. Арда аза-
мат   сырқаттанып  жүрсе  де 2012 
жылы    Меккеге  қажылыққа барып, 
мұсылмандық бес парызының   бірін   
өтеп   келген.

Итеш ағамыз өмірден түйгені көп, 
зерек кісі,  әлдекімдер сияқты жеке 
бастың қамы үшін  басшылардың 
есігін  қағып, тегін  табыстың  жолын 
іздеп, немесе лауазымды    орын іздеп 
жүрмеген, барды қанағат еткен. 

Ұл-қыздарына «өзге емес, өз басыңа 
сен. Адал жүрсең адаспайсың. Білімің 
жеткілікті болса,  оқудың        жолы ашық. 
Алған    мамандығыңды     жаныңдай 
сүйіп     атқарсаң биіктен көрінесің, 
қадірлі   боласың»   дейді  екен.

Иекең, көп жылғы еңбегі үшін    
«Еңбектегі ерлігі үшін»   «Еңбек 
ардагері», тағы басқа да   медальдар-
мен  наградталған.

Зейнеткерлікке  шыққаннан    кейін 
аудан ардагерлерінің  шахмат феде-
рациясын көп жыл басқарып, ардагер-
лер арасындағы   аудандық, облыстық 
жарыстарда жүлделі орындар алған.   
Жасы  ұлғайса  да ауданның    қоғамдық  
жұмыстарына           белсене  арала-
сты.       Қызметтес      жолдастарының, 
туған-туыстарының арасында  
кішіпейілдігімен   есте   қалды.

Итеш Қосымұлының есімін ардақтау  
мақсатында Әйтеке би кентінен бір  
көшеге атын берсе әруағы   риза   бо-
лар  еді.

Жеткербай 
МАхАМБеТов,

Қазақстан 
Журналистер одағының мүшесі


